
ЗАБЕСПЯЧЭННЕ ДЗЯРЖАЎНЫХ І ГРАМАДСКІХ УСТАНОЎ 

БЕЛАРУСКІХ ГУБЕРНЯЎ АГРАНАМІЧНЫМ ПЕРСАНАЛАМ 

НАПЯРЭДАДНІ ПЕРШАЙ СУСВЕТНАЙ ВАЙНЫ 

 
Аналізуюцца працэсы, звязаныя з ростам кольскасці агранамічнага персанала дзяржаўных і гра-

мадскіх устаноў беларускіх губерняў у 1911–1914 гг. Вызначаецца яго функцыянал і спецыялізацыя, аду-

кацыйны цэнз і стаж працы, разглядаецца стан сельскагаспадарчай адукацыі. Агранамічны персанал 

колькасна значна павялічыўся, што было звязана як з агульнадзяржаўнай тэндэнцыяй, так і з мясцовымі 

асаблівасцямі (увядзенне земстваў). У той жа час колькасны рост адбываўся ў некаторых выпадках за 

кошт значнага павялічэння ніжэйшага персанала. Стрымліваючым фактарам для колькаснага і якасна-

га росту агранамічнага персанала з’яўлялася сітуацыя з сельскагаспадарчай адукацыяй: навучальныя 

ўстановы беларускіх губерняў, акрамя Горацкіх вучылішчаў, давалі магчымасць набыцця толькі пачат-

ковага ўзроўню. Пераважная большасць гэтых устаноў была створана і фінансавалася грамадскімі ар-

ганізацыямі і прыватнымі асобамі, а каля 1/3 з сельскагаспадарчых школ пачалі працу толькі ў 1914 г. 

Ключавыя словы: агранамічны персанал, сельскагаспадарчая спецыялізацыя, сельскагаспадарчая 

адукацыя. 

 

Supply of State and Public Institutions of Belarusian Governorates 

with Agronomic Personnel on the Eve of the First World War 

 
The article analyzes the processes related to the growth in the number of agronomic personnel of state 

and public institutions of Belarusian governorates in 1911–1914. Its functionality and specialization, 

educational qualification and work experience are determined, the state of agricultural education is considered. 

The agronomic personnel increased significantly in terms of quantity, which was associated with both the 

national trend and local characteristics (introduction of zemstva). At the same time, the quantitative growth 

occurred in some cases due to a significant increase in the number of junior personnel. A restraining factor for 

the quantitative and qualitative growth of the agronomic personnel was the situation with agricultural 

education: educational institutions of the Belarusian governorates, except for Horatsky specialized schools, gave 

the opportunity to acquire only elementary level. The vast majority of these institutions were established and 

financed by public organizations and private individuals, while about 1/3 of the agricultural schools began work 

only in 1914. 

Key words: agronomic personnel, agricultural specialization, agricultural education. 

 

Уводзіны 

Асновай эканомікі беларускіх губер-

няў Расійскай імперыі пачатку ХХ ст. была 

сельская гаспадарка. На 1 студзеня 1914 г. 

вясковае насельніцтва Віленскай, Віцеб-

скай, Гродзенскай, Мінскай і Магілѐўскай 

губерняў складала 9 746 тыс. чалавек, на 

яго прыходзілася 5 035 тыс. дзесяцін ворыў-

най зямлі; у значнай ступені з сельскай гас-

падаркай быў звязаны і прамысловы сектар 

[1, с. 518]. Менавита таму кіраванню і ма-

дэрнізацыі сельскагаспадарчай галіны па-

вінна была надавацца асаблівая ўвага. 

Аб’ектам даследавання ў артыкуле 

з’яўляецца агранамічны персанал звязаных 

з сельскай гаспадаркай дзяржаўных і гра-

мадскіх устаноў. Дзяржаўныя ўстановы 

падпарадкоўваліся Дэпартаменту земляроб-

ства і фінансаваліся з бюджэта, грамадскія 

знаходзіліся ў падпарадкаванні ў земстваў 

(калі яны былі), а таксама былі прадстаў-

лены таварыствамі сельскай гаспадаркі. 

 

Колькасны склад агранамічнага 

персаналу 

З 1911 г. да 1914 г. колькасць аграна-

мічнага персаналу беларускіх губерняў вы-

расла ў 5 разоў. Пры гэтым рост у грамад-

скіх установах быў у 9 разоў, што звязвала-

ся з актывізацыяй дзейнасці мясцовых тава-

рыстваў сельскай гаспадаркі і ўвядзеннем 

земстваў у Віцебскай, Магілѐўскай і Мін-

скай губернях (табліца 1). Калі ў 1911 г. су-

адносіны грамадскага і дзяржаўнага перса-

нала складалі 1:2,8, то ў 1914 г. – 1:1,7. 

 

Табліца 1. – Дынаміка колькасці агранамічнага персаналу ў беларускіх губернях у 1911–1914 гг. 

[1, с. 512; 2, с. 214; 3, с. 300; 4, с. 406] 
 

Год 

Губерня 

Віленская Віцебская Гродзенская Мінская Магілѐўская 

a b a b a b a b a b 

1911 17 1 29 11 14 – 12 16 18 4 

1912 27 4 44 19 35 10 26 13 43 6 

1913 42 5 55 61 54 7 37 38 63 22 

1914 60 11 78 120 55 38 54 71 86 48 
 

Заўвага. – a – дзяржаўныя ўстановы, b – грамадскія ўстановы. 

 

На 1 студзеня 1914 г. агранамічны 

персанал дзяржаўных і грамадскіх устаноў 

беларускіх губерняў складаў 621 чалавек, 

што адпавядала 8 % ад агульнарасійскага 

паказчыка (табліца 2).  

 

Табліца 2. – Агранамічны персанал беларускіх губерняў на дзяржаўнай і грамадскай службе на 

1 студзеня 1914 г. [1, с. 512] 
 Губерня 

Віленская Віцебская Гродзенская Мінская Магілѐўская 

Дзяржаўныя ўстановы 

Інспектары сельскай гаспадарцы 

і ўрадавыя аграномы 
2 2 2 2 2 

Аграномы землеўпарадкавальнай камісіі 14 23 11 9 12 

Сельскагаспадарчыя старасты 15 24 30 28 56 

Спецыялісты 3 7 2 2 5 

Інструктары 26 22 9 13 11 

Загадчыкі сельскагаспадарчымі складамі – – 1 – – 

Усяго 60 78 55 54 86 

 Грамадскія ўстановы 

Губернскія аграномы і іх памочнікі – 1 – 1 1 

Павятовыя аграномы – 1 – 3 3 

Загадчыкі агранамічнай справай 

і сакратары сельскагаспадарчых таварыстваў 
2 9 3 5 2 

Участковыя аграномы – 18 – 10 16 

Сельскагаспадарчыя старасты – 26 – 17 14 

Спецыялісты – – 1 1 – 

Інструктары 5 52 22 15 5 

Загадчыкі сельскагаспадарчымі складамі 1 13 7 16 7 

Загадчыкі вопытнымі гаспадаркамі 3 – 5 3 – 

Усяго 11 120 38 71 48 

Разам па губерні 

 71 198 93 125 134 

 

На ўтрыманне і дзейнасць дадзенага 

персаналу выдаткоўвалася 712 305 руб. 

Суадносіны выдаткаў бюджэту і грамадскіх 

устаноў складалі 55,7 % (397 075 руб.) і 

44,3 % (315 230 руб.) пры колькасных су-

адносінах персаналу 53,6 і 46,4 % адпавед-

на. На аднаго чалавека ў сярэднім прыхо-

дзілася 1 147 руб., пры гэтым на дзяржслу-

жачага – 1 192 руб., а служачага грамадскай 

установы – 1 094 руб. Асобна па губерням 

на аднаго спецыяліста найбольш выдаткоў-

валася ў Віленскай губерні (1 338 руб.), най-

менш – у Мінскай (1 050 руб.) [1, с. 518–519]. 

На аднаго спецыяліста ў беларускіх 

губернях прыходзілася ў сярэднім 17 445 ча-

лавек, пры гэтым дадзены паказчык у Ві-

ленскай і Віцебскай губернях адрозніваўся 

ў 3 разы (24 483 і 8 063 чалавек адпаведна). 

Сярэдні паказчык па Расійскай імперыі – 

13 767 чалавек – перавышалі ўсе беларускія 

губерні, акрамя Віцебскай (Гродзенская – 

17 700, Магілѐўская – 15 837, Мінская – 

21 144). У той жа час у беларускіх губернях 

на аднаго спецыяліста прыходзілася 9 017 

дзесяцін зямлі пры сярэднім па імперыі па-

казчыку ў 9 934. Найменш зямлі прыходзі-

лася на агранамічны персанал Віцебскай гу-

берні (4 288 дзесяцін), найбольш – у Мін-

скай і Віленскай губернях (10 034 і 14 123 

дзесяцін адпаведна) [1, с. 518–519]. 

 

Структура кіравання і функцыянал 

У губернях кіраўніцтва агранамічным 

персаналам дзяржаўных і грамадскіх уста-

ноў ажыццяўлялася ўрадавымі аграномамі 

(ці інспектарамі сельскай гаспадаркі) і гу-

бернскімі аграномамі адпаведна. Разам з 

тым трэба адзначыць, што калі функцыянал 

і паўнамоцтвы першых былі канкрэтна вы-

значаны законам, то роля і палажэнне агра-

намічнага персаналу грамадскіх устаноў ад-

розніваліся ў залежнасці ад губерні [5, с. 158]. 

Сярод абавязкаў інспектараў сельскай гас-

падаркі былі наступныя: ажыццяўленне 

дзяржаўнай палітыкі ў сферы сельскай гас-

падаркі і выкананне даручэнняў Міністэр-

ства земляробства; удзел і кантроль за мера-

прыемствамі, накіраванымі на развіццѐ 

сельскай гаспарадкі, якія ажыццяўляліся 

дзяржавай, мясцовымі ўстановамі і прыват-

нымі асобамі; вывучэнне стану сялянскіх і 

памешчыцкіх гаспадарак і перадача інфар-

мацыі аб іх патрэбах і праблемах у цэнт-

ральныя органы; удзел у аперацыях па крэ-

дытаванні сельскай гаспадаркі і мерапрыем-

ствах па развіцці саматужнай вытворчасці. 

Сярэдні персанал быў прадстаўлены ў 

дзяржаўных установах аграномамі землеў-

парадкавальнай камісіі, спецыялістамі і ін-

структарамі. Апошнія дзве катэгорыі падзя-

ляліся таксама на старэйшых і малодшых. 

У абавязкі спецыялістаў і інструкта-

раў уваходзіла: наведванне гаспадарак (як 

памешчыцкіх, так і сялянскіх) па запыту іх 

уладароў і правядзенне кансультацый па 

сельскагаспадарчых пытаннях; збор даных 

аб стане асобных галін сельскай гаспадаркі; 

выкананне даручэнняў па правядзенні на 

месцах урадавых мерапрыемстваў, накіра-

ваных на паляпшэнне тэхнікі сельскай гас-

падаркі; удзел у барацьбе са шкоднымі жы-

вѐламі, насякомымі і расліннымі паразітамі 

[5, с. 135]. 

Найлепшыя паказчыкі ў забеспячэнні 

сярэднім агранамічным персаналам мелі Ві-

ленская (47 % ад усяго персаналу), Віцеб-

ская (36 %) і Гродзенская (36 %) губерні 

[1, с. 14–28, 80–85, 184–197]. Сфера дзейна-

сці інструктараў і спецыялістаў дапамагае 

вызначыць сельскагаспадарчую спецыяліза-

цыю губерняў. З 1890-х гг. галоўнай галі-

ной сельскай гаспадаркі Беларусі стала ма-

лочная жывѐлагадоўля, што найбольш прая-

вілася ў гаспадарках Мінскай, Віленскай і 

Віцебскай губерняў [6, с. 74–75]. Менавіта 

спецыялісты, што працавалі ў гэтай сферы 

(жывѐлагадоўля, малочная гаспадарка, 

культура кармавых раслін, масларобства) 

пераважалі ў дадзеных губернях. Так, у Ві-

цебскай губерні яны складалі 39 % сярэдня-

га персаналу. Пэўную сувязь з малочнай 

жывѐлагадоўляй мела меліярацыйная спра-

ва: землі, што ўводзіліся ў сельскагаспадар-

чы зварот найчасцей выкарыстоўваліся для 

травасеяння, якое спрыяла паляпшэнню 

кармавой базы. Спецыялісты па культуры 

балот і лугаводству былі прадстаўлены ва 

ўсіх губернях, аднак найбольш у Мінскай – 

15 чалавек. Трэцюю па колькасці групу 

складалі спецыялісты ў сферы садаводства 

(найбольш у Віцебскай (21 чалавек) і Вілен-

скай (9 чалавек) губернях). У апошняй гэ-

тыя асобы мелі дачыненне і да пчалярства. 

Па адным спецыялісту-пчаляру працавала ў 

Мінскай і Гродзенскай губернях. Льнавод-

ства было прадстаўлена ў Віцебскай і Магі-

лѐўскай губернях (7 і 1 чалавек адпаведна). 

Па перапрацоўцы садавіны і агародніны 

значыўся толькі адзін спецыяліст – у Віцеб-

скай губерні [1, с. 14–28, 80–85, 184–197]. 

У сістэме земскай агранамічнай служ-

бы прысутнічалі павятовыя аграномы, ці 

ўчастковыя, пры гэтым павет павінен быць 

падзелены на зоны адказнасці. Але дадзеная 

сістэма на тэрыторыі беларускіх губерняў 

яшчэ не атрымала шырокага распаўсюдж-

вання. Калі ў Віцебскай губерні ўчастковая 

сістэма была ўведзена ва ўсіх паветах, а 

колькасць участкаў складала 48, то ў Мін-

скай і Магілѐўскай губернях – толькі ў 6 з 9 

і 5 з 12 паветаў адпаведна; пры гэтым коль-

касць участкаў была аднолькавая – па 14 

[5, с. 169]. 

Да ніжэйшага персаналу адносіліся 

сельскагаспадарчыя старасты і загадчыкі 

сельскагаспадарчымі складамі. Яны часта 

выбіраліся з ліку сялян і не мелі адпаведнай 

адукацыі. Пэўным выключэннем быў загад-

чык склада Віленскага таварыства сельскай 

гаспадаркі Вацлаў Іваноўскі (1880–1943) 

[1, с. 14]. Ён скончыў Тэхналагічны ўнівер-

сітэт у Пецярбургу, у 1909 г. атрымаў сту-

пень доктара тэхнічных навук у Мюнхен-

скім політэхнічным інстытуце, спецыяліза-

ваўся ў галіне ферментацыі харчовых пра-

дуктаў. Да пераезду з Пецярбурга ў Вільню 

займаўся выкладчыцкай дзейнасцю, быў 

старшым кансультантам па перапрацоўцы 

садавіны пры Дэпартаменце земляробства 

[7, с. 77]. Фактычна пасада загадчыка скла-

да з’яўлялася для В. Іваноўскага сваеасаб-

лівым прыкрыццѐм яго грамадска-палітыч-

най і асветніцкай дзейнасці. 

 

Працоўны стаж і адукацыйны цэнз 

персаналу 

Ратацыя кадраў і стварэнне новых ва-

кансій уплывалі на працоўны стаж спецыя-

лістаў. З 621 чалавека пяць і больш гадоў 

свае пасады займалі толькі 20, ці 3,2 %: 

у Віцебскай губерні 9 чалавек, Гродзен-

скай – 5, Магілѐўскай – 3, Мінскай – 2, Ві-

ленскай – 1. Больш за астатніх на сваіх па-

садах працавалі інструктар па садаводстве 

і агародніцтве Васіль Галкін з Дрысы Ві-

цебскай губерні (16 гадоў) і інструктар па 

садаводстве пры Мінскім таварыстве сель-

скай гаспадаркі Вацлаў Рыбскі (13 гадоў) 

[1, с. 12, 185]. 

Па ўзроўні адукацыі агранамічны 

персанал падзяляўся на чатыры групы: вы-

шэйшая, сярэдняя, пачатковая і хатняя аду-

кацыя. Найбольш спецыялістаў з вышэйшай 

адукацыяй (17 чалавек, або 24 %) было ў 

Віленскай губерні, пры гэтым сярод дзяр-

жаўных служачых іх доля складала 18,3 %, 

сярод служачых грамадскіх устаноў – 54,5 %. 

У Віцебскай губерні аналагічныя паказчыкі 

складалі: 28 чалавек, ці 14,1 % (23 і 8,3 %), 

Гродзенскай – 21, ці 21,4 % (23,6 і 21 %), 

Мінскай – 26, ці 20,8 % (24 і 18,3 %), Ма-

гілѐўскай – 13, ці 9,7 % (9,3 і 10,4 %). Нізкія 

паказчыкі Магілѐўскай губерні абумоўлены 

значнай колькасцю сельскагаспадарчых ста-

раст, аднак спецыялістамі з вышэйшай аду-

кацыяй тут не былі забяспечаны 7 з 11 па-

ветаў (Быхаўскі, Горацкі, Клімавіцкі, Мсці-

слаўскі, Рагачоўскі, Чавускі і Чэрыкаўскі). 

Не мелі кадраў з вышэйшай адукацыяй так-

сама дзяржаўныя і грамадскія ўстановы Ві-

лейскага, Віленскага і Дзісненскага паветаў 

Віленскай губерні, Веліжскага павета Ві-

цебскай губерні, Пружанскага павета Гро-

дзенскай губерні і Барысаўскага павета Мін-

скай губерні [1, с. 14–28, 80–85, 184–197]. 

Больш за ўсѐ спецыялістаў з хатняй 

адукацыяй працавала ў Гродзенскай губер-

ні – 22 чалавеі, ці 23,6 %, пры гэтым 16 з іх 

знаходзіліся на дзяржаўнай службе. У ас-

татніх губернях колькасць спецыялістаў гэ-

тай катэгорыі была нязначнай: у Віленскай 

1 (1,4 %), Віцебскай – 6 (3 %), Мінскай – 4 

(3,2 %), Магілѐўскай – 6 (4,4 %). Высокія 

паказчыкі Гродзенскай губерні можна па-

тлумачыць асаблівасцямі структуры перса-

налу: сельскагаспадарчыя старасты (ніжэй-

шае звяно) складалі тут 32 % [1, с. 14–28, 

80–85, 184–197]. Уплываў на гэтую сітуа-

цыю канфесійсны склад насельніцтва: знач-

ная колькасць каталікоў атрымлівала адука-

цыю па-за дзяржаўнымі пачатковымі наву-

чальнымі ўстановамі. 

 

Падрыхтоўка кадраў 

Падрыхтоўкай агранамічнага перса-

налу Расійскай імперыі, паводле інфарма-

цыі Галоўнага ўпраўлення земляробства і 

землеўпарадкавання, да 1914 г. займаліся 

9 вышэйшых навучальных устаноў, 18 ся-

рэдніх сельскагаспадарчых вучылішчаў і 

341 сельскагаспадарчая школа [8, с. 154]. 

На тэрыторыі пяці беларускіх губерняў у 

сярэдзіне 1914 г. размяшчаліся 37 навучаль-

ных устаноў (разам з пастаяннымі курсамі), 

якія падпарадкоўваліся Дэпартаменту земля-

робства і былі размеркаваны наступным 

чынам: Віленская губерня – 6 устаноў (Ва-

ранецкае пачатковае вучылішча, Гедройц-

кая жаночая практычная школа, Нарвеліш-

скія жаночыя сельскагаспадарчыя класы, 

Гараднянская ніжэйшая школа ІІ разраду, 

Віленская практычная школа садаводства, 

Вольгіеўскі прыют для дзяцей абодвух па-

лоў (практычнае навучанне садаводству)); 

Віцебская губерня – 8 устаноў (Лужаснян-

скае пачатковае вучылішча, Себежская ні-

жэйшая школа ІІ разраду, Грэйшканская ні-

жэйшая пачатковая школа, Кокарэўская ні-

жэйшая народная школа, Рэкаўская ніжэй-

шая пачатковая школа, Ільінска-Крэстоўская 

ніжэйшая народная школа, Хрусцелеўская 

ніжэйшая школа ІІ разраду малочнай гас-

падаркі, курсы пчалярства пры вучэбна-

паказальнай пасецы Руткоўскага); Гродзен-

ская губерня – 3 установы (Краснастокскае 

жаночае ніжэйшае вучылішча, Ніжэйшае 

сельскагаспадарчае вучылішча мясцовага 

дваранства, Азерніцкая ніжэйшая пачатко-

вая школа); Мінская губерня – 5 устаноў 

(Мар’іна-Горкаскае пачатковае вучылішча, 

Мінскае культурна-тэхналагічнае пачатковае 

вучылішча, Малаплотніцкая і Палкоцічская 

ніжэйшыя пачатковыя школы, Азарычская 

ніжэйшая народная школа); Магілѐўская 

губерня – 15 устаноў (Горыцкія сярэднія 

сельскагаспадарчае і землямерна-агранаміч-

нае вучылішчы, Горацкае сельскагаспадар-

чарамеснае пачатковае вучылішча, Смалян-

скае пачатковае вучылішча, Рачкоўская і Чу-

рылаўская сельскагаспадарча-рамесныя ні-

жэйшыя школы ІІ разраду, Доўская і Ча-

чэрская ніжэйшыя пачатковыя школы, Чар-

неўская ніжэйшая народная школа, Сафіеў-

ская жаночая ніжэйшая школа жывѐлага-

доўлі, масларобства і сыраварэння ІІ разра-

ду, Зіноўеўская ніжэйшая практычная шко-

ла садовых рабочых, Ляўкоўская ніжэйшая 

практычная школа жывѐлагадоўлі, курсы 

садовых рабочых пры ферме Горыцкага 

сельскагаспадарчага вучылішча, курсы па 

агародніцтве і садаводстве пры Магілѐўскім 

епархіяльным вучылішчы, практычнае на-

вучанне садаводству пры Таварыстве дапа-

могі бедным Магілѐўскай губерні для дзя-

цей абодвух палоў) [5, дадатак 1, с. 2–4, 8, 9]. 

Такім чынам, вышэйшыя навучаль-

ныя ўстановы на тэрыторыі беларускіх гу-

берняў адсутнічалі, а падрыхтоўку спецыя-

лістаў з сярэдняй адукацыяй ажыццяўлялі 

толькі Горацкія навучальныя ўстановы. 

Да 1912 г. былі створаны 19 сельскагаспа-

дарчых навучаль-ных устаноў (51 %), у 

1914 г. пачалі працу 12 (32,4 %). Пераваж-

ная колькасць гэтых устаноў была створана 

і фінансавалася прыватнымі асобамі ці гра-

мадскімі арганізацыямі (табліца 3). 

 

Табліца 3. – Навучальныя ўстановы беларускіх губерняў, падпарадкаваныя Дэпартаменту 

земляробства (1914 г.) [5, дадатак 1, с. 2–4, 8, 9] 
Губерня Прыватныя Казѐнныя Земскія Грамадскія Манастырскія 

Віленская 4 – – 2 – 

Віцебская 2 – 2 4 – 

Гродзенская 1 1 – – 1 

Мінская – 1 4 – – 

Магілѐўская 4 4 5 2 – 

Разам 11 6 11 8 1 

 

Удзел жанчын у агранамічнай справе 

Агранамічная адукацыя ў Расійскай 

імперыі, а тым больш і дзяржаўная служба, 

лічылася мужчынскай справай. Жанчыны 

часта сутыкаліся з перашкодамі як псіхала-

гічнага, так і бюракратычнага характару. 

У значнай ступені рост колькасці жанчын 

сярод агранамічнай службы быў звязаны з 

дзейнасцю земскіх устаноў і сельскагаспа-

дарчых таварыстваў [9, с. 92]. На тэрыторыі 

беларускіх губерняў атрымаць сельскагас-

падарчую адукацыю жанчыны маглі ў 

шасці навучальных установах, аднак, калі 

ўлічваць спецыфіку некаторых з іх (Красна-

стоцкі жаночы манастыр, навучанне дзяцей 

у Вільні і Магілѐве) даступнымі для шыро-

кага кола жадаючых заставаліся толькі тры. 

Пры вызначэнні з ліку агранамічнага 

персаналу беларускіх губерняў колькасці 

жанчын трэба ўлічваць фактар неаднастай-

нага пазначэння імѐн ў даведніку «Местный 

агрономический персонал…», у выніку чаго 

ў некаторых выпадках адназначна вызна-

чыць пол немагчыма. Упэўнена можна узга-

даць пяць жаночых прозвішчаў: Яніна Шчу-

ка, кантралѐр-асістэнт Брэсцкага сельска-

гаспадарчага таварыства, Г. Замбржыцкая, 

кантралѐр-асістэнт Гродзенскага сельска-

гаспадарчага таварыства, Казіміра Зданоў-

ская, сакратар Ваўкавыскага сельскагаспа-

дарчага таварыства, Марта Юнгер і Зінаіда 

Карманава, спецыяліст па жывѐлагадоўлі і 

інструктар па малочнай гаспадарцы Магі-

лѐўскай губерні [1, с. 81, 82, 191]. 

 

Заключэнне 

Такім чынам, напярэдадні Першай су-

светнай вайны агранамічны персанал гра-

мадскіх і дзяржаўных устаноў беларускіх 

губерняў значна павялічыўся ў колькасным 

плане, што было звязана як з агульнадзяр-

жаўнай тэндэнцыяй, так і з мясцовымі асаб-

лівасцямі (увядзеннне земстваў). Асабліва 

значны рост паказаў персанал грамадскіх 

устаноў, які колькасна пераважаў над дзяр-

жаўным у Віцебскай і Мінскай губернях. 

У той жа час колькасны рост адбываўся ў 

некаторых выпадках за кошт значнага паве-

лічэння ніжэйшага персаналу, як ў Магілѐў-

скай губерні. 

Прафесійная дзейнасць сярэдняга звя-

на – інсктруктараў і спецыялістаў – была 

абумоўлена сельскагаспадарчай спецыяліза-

цыяй рэгіѐну і звязана з мяса-малочнай га-

ліной і меліярацыяй. Перашкаджала коль-

каснаму і якаснаму росту агранамічнага пер-

саналу сітуацыя з сельскагаспадарчай аду-

кацыяй: навучальныя ўстановы ў беларус-

кіх губернях, акрамя Горацкіх вучылішчаў, 

давалі магчымасць набыцця толькі пачатко-

вага ўзроўню. Пераважная колькасць гэтых 

устаноў была створана і фінансавалася гра-

мадскімі арганізацыямі і прыватнымі асоба-

мі, пры гэтым каля 30 % сельскагаспадар-

чых школ пачалі працу толькі ў 1914 г. 

Сельскагаспадарчая адукацыя і дзяр-

жаўная і грамадская служба заставаліся 

мужчынскай справай, а ўдзел у ѐй жанчын 

фактычна быў абмежаваны. 

